
Umsögn.
Stjórnmálasamtökin Dögun fagna umbótum á meingölluðum kosningalögum og framkvæmd kosninga. 
Augljóslega er verið með lagabreytingu þessari að bregðast við athugasemdum sem gerðar hafa verið.

Verst er þó að ekki er tekið á alvarlegasta galla kosningalaganna sem er misræmi í atkvæðavægi, sbr. 
eftirfarandi bókun til landskjörstjórnar við síðastliðnar þingkosningar.

„Bókun ágreinmgs í samræmi við 112 gr. kosningalaga.
Umboðsmaður T lista Dögunar, stjórnmálasamtaka um réttlæti, sanngirni og lýðræði í suðvesturkjördæmi 
við Alþingiskosningar 27. apríl 2013, gerir eftirfarandi bókun samkvæmt heimild í 112 gr. laga um 
kosningar til Alþingis.
Umboðsmaður mótmælir úthlutun þingsæta og bendir á að úthlutunin er ekki í samræmi við 65. grein 
Stjórnarskrár lýðveldisins Islands. Umboðsmaður bendir á að ákvæði 31. greinar og ákvæði kosningalaga 
halla verulega á rétt umbjóðanda umboðsmanns samkvæmt 65. grein og þar með allra kjósenda í 
suðvesturkjördæmi. Umboðsmaður óskar eftir úrskurði um þetta atriði og leiðréttingu á úthlutun þingsæta í 
samræmi við þá niðurstöðu.
Kópavogi, 6. Maí 2012 
Baldvin Björgvinsson 111167-4949 
Hrauntunga 42, 200 Kópavogi
Umboðsmaður T lista Dögunar, stjórnmálasamtaka um réttlæti, sanngirni og lýðræði.“

Rétt er að benda á að misvægi atkvæða gengur gegn Mannréttindayfirlýsingu Sameinuðu þjóðanna en þar 
segir í 21. grein.
„3. Vilji þjóðarinnar skal vera grundvöllur að valdi ríkisstjórnar. Skal hann látinn í ljós með 
reglubundnum, óháðum og almennum kosningum, enda sé kosningarréttur jafn og leynileg 
atkvæðagreiðsla viðhöfð eða jafngildi hennar.“

Í lögum um mannréttindasáttmála Evrópu 1994 nr. 62 19. maí segir:
„Samningsaðilar skuldbinda sig til þess að halda frjálsar kosningar með hæfilegu millibili, og sé 
atkvæðagreiðsla leynileg og fari fram við aðstæður er tryggi það að í ljós komi álit almennings með 
frjálsum hætti í kjöri til löggjafarþings.“

Ekki er hægt að skilja þetta öðruvísi, sbr. td. 17. gr. en ákvæðið í Mannréttindayfirlýsingu 
Sameinuðuþjóðanna, að álit almennings, með jöfnu vægi, eigi að ráða kjöri til löggjafarþings.

Í síðastliðnum kosningum, árið 2103, voru kjósendur á kjörskrá að baki hverjum þingmanni sem hér segir:
Norðausturkjördæmi 2.904
Norðvesturkjördæmi 2.665
Reykjavíkurkjördæmi norður 4.138
Reykjavíkurkjördæmi suður 4.108
Suðurkjördæmi 3.362
Suðvesturkjördæmi 4.856

Er misræmi í vægi atkvæða eins og sjá má mest milli norðvesturkjördæmis og suðvesturkjördæmis, eða 
nærri tvöfaldur, og eðlilegt að bókaður sé ágreiningur um þetta af umboðsmanni í suðvesturkjördæmi.

Það er því umsögn og ábending Dögunar, sjórnmálasamtaka um réttlæti, sanngirni og lýðræði að tekið 
verði á misræmi í atkvæðavægi með þeim hætti að það verði jafnað eins og mögulegt er í núverandi 
kosningakerfi. Allt annað gengur gegn 65. grein Stjórnarskrárinnar og þeim mannréttindasáttmálum og 
yfirlýsingum sem Ísland hefur gengist við sem og allri almennri réttlætiskennd og er hreinlega Íslendingum 
til skammar að lagfæra ekki þetta atriði án frekari tafar.

Fyrir hönd Dögunar,

Helga Þórðardóttir formaður




